
 ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 18-Ի N 1781-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՄԱՆ 
 

Անհրաժեշտությունը`   Հայաստանի Հանրապետության կառավարության 18.10.2003թ. N 1781-Ն որոշման 1-ին կետի հիման վրա պետական սեփականություն հանդիսացող «Հիդրոտեխնիկական կառուցվածքներ Որոտան գետի վրա» օբյեկտը և Արփա-Սևան ջրատարը` որպես մեկ միասնական համակարգ` Որոտան-Արփա-Սևան հիդրոհանգույցի (այսուհետ` հիդրոհանգույց) հավատարմագրային կառավարման հիմնադրի լիազորությունները վերապահվել է Հայաստանի Հանրապետության գյուղատնտեսության նախարարության ջրային տնտեսության պետական կոմիտեին: Նույն որոշման 2-րդ կետի համաձայն պետական սեփականություն հանդիսացող հիդրոհանգույցի ջրային համակարգը հավատարմագրային կառավարման հանձնելու մրցույթն անցկացվել է «Գնումների մասին» Հայաստանի Հանրապետության օրենքին համապատասխան և <<Պետական գնումների գործակալություն>> ՊՈԱԿ-ի և <<Արփա-Սևան>> ԲԲԸ-ի միջև 2004թ. օգոստոսի 17-ին կնքվել է  <<Որոտան-Արփա-Սևան հիդրոհանգույցի (այսուհետ` հիդրոհանգույց) հավատարմագրային կառավարման հանձնելու մասին>> թիվ ԾՁԲ-04/36 պայմանագիրը, որի ժամկետը 01.09.2009թ.-ին և 06.10.2010թ.-ին <<Պետական գնումների գործակալություն>> ՊՈԱԿ-ի կողմից երկարաձգվել է համապատասխանաբար N7  և N9 համաձայնագրերով (լրացել է 2015 թվականի հոկտեմբերի 6-ին): Հետևաբար անհրաժեշտություն է առաջացել պայմանագրի ժամկետը երակարաձգելու և ՀՀ կառավարության 18.10.2003թ. N1781-Ն որոշման հավելված 2-ում  փոփոխություններ կատարելու համար: 
Ընթացիկ իրավիճակը և խնդիրները`  ՀՀ կառավարության 18.10.2003թ. N1781-Ն որոշման հավելված 2-ի բ) կետով նախատեսված է, որ   պայմանագիրը կնքվում է 5 (հինգ) տարի ժամկետով, որը հետագայում կարող է երկարաձգվել ևս 5 (հինգ) տարով: Կնքված պայմանագրի տևողությունը երկարաձգվել է սահմանված կարգով, ներկայումս թունելի շահագործման և պահպանման աշխատանքներն իարականացնելու անհրաժեշտությամբ պայմանավորված: Հաշվի առնելով <<Արփա- Սևան>> ԲԲԸ-ի տեխնիկական հնարավորությունը և սեփական փորձը՝ նպատակահարմար է շարունակել պայմանագրի գործողության ժամկետը ևս 5 տարով: Անհարժեշտ է նշել, որ Աբու Դաբի հիմնադրամի աջակցությամբ իրականացվող Արփա-Սևան թունելի հիմնանորոգման ծրագրով շինարարական աշխտանքներն իրականացվում են <<Արփա- Սևան>> ԲԲԸ-ի կողմից:
Տվյալ բնագավառում իրականացվող քաղաքականությունը՝ Արփա-Սևան թունելի շահագործման և պահպանման իրականացմամբ: 
Կարգավորման նպատակը և բնույթը` որոշման նախագծի ընդունման նպատակը պայմանավորված է պայմանագրի գործողության ժամկետի երկարաձգման և Արփա-Սևան թունելում առաջնահերթ պահպանման և շահագործման աշխատանքների իրականացմամբ:
Նախագծի մշակման գործընթացում ներգրավված ինստիտուտները և անձիք` որոշման նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից, որի վերաբերյալ ստացվել են ՀՀ ֆինանսների և ՀՀ արդարադատության նախարարությունների կարծիքները:
Ակնկալվող արդյունքը`  Արփա-Սևան թունելի ամբողջական պահպանումը և շահագործումը:

ՀՀ ԳՆ ջրային տնտեսության պետական կոմիտեի նախագահ

Արամ Հարությունյան

